
«Musuhafilihe iroho. Namuamini Mungu, muniamini 
na wami. V̄wa makazi mengi nyumbani ha Ɓaɓangu; 
na djeli kayaka namuna iyo, natsomuambiani. Mana 
nisendra namutayarisheni ɓandza. Na neka tsendre, 
tsimutayarishani liɓandza, nitsorudi, nimurengeni 
na wami, ile pare 
v̄ahanu nilio, 
muke wajau.»



Wami Yuhani, mwananyanyu nirengao fuvu hari 
mwa yamatreso, hari mwa ufalume na suɓira ha 
uv̄umoja watru na Insa, tsika hari mwa 

ishisiwa ya Patimosa ha 
siɓaɓu ya Urongozi wa 

                                                           Mungu, na 
                                                           ushahidifu wa Insa 
                                                           usikwa yangu na 
                                                           iRoho suku 
                                                           ya Raɓi.



Sa ile tsisikwa na iRoho. Na tsio, v̄uka shiri 
ya ufalume pev̄oni, na hari mwa ishiri 
ya ufalume ile v̄uka v̄uketsi mutru. 



Amwesa kula shiumbe ilio mbinguni, uju na ishiv̄andre 
ya tsi, utsini na ishiv̄andre ya tsi na uju na iɓahari, 
piya zilio, tsizikia zakorongoa: 
«Ha Monyewe uketsi hari mwa 
ishiri ya ufalume na ha uMwana 
Ɓariɓari, sifa, hishima, utukufu 
na ushindzi 
daimani 
aɓada!»



Amwesa tsiono ushuka ulawa pev̄oni ha Mungu 
liƊago Dzitwaharifu, iYerusalemu pia, yatayarishiwa 
mauri mutrumushe arengeledzewa apare mume wahe. 
Tsikia ulawa hari mwa ishiri ya ufalume ji lendza nguvu 
larongoa: «Tsini, makazi ya Mungu ya v̄umoja na 
uwanadamu. 
Atsoẽshi 
v̄umoja na wao, 
na wao watsoka 
umati wahe, na 
Mungu waye-waye 
atsoka na wao.»



Amwesa inionesa muro wa maji ya uhayati, 
yakov̄ev̄ena mauri ɓwe lihiriwao kristali, 
yakolawa shiriju mwa ufalume wa 
Mungu na wa uMwana Ɓariɓari. 



liƊago kalatama lijua ɓila umwezi amba 
ziliwaliye, mana utukufu wa Mungu 
usuliunishia, na kombe lalo 
ɗe uMwana Ɓariɓari. 



Kav̄utsongia ata hata 
shitru ya tsama itsokao 
yotsi moni v̄ale, wala 
yotsi afanyao trongo 
kazalazimu au za 
trambo, ɓadi ɗe wao 
tu waangihwa hari 
mwa ishio ya uhayati 
ya uMwana Ɓariɓari.



«Atsov̄angua kula tsozi matsoni 
hawo; ufa kautsoka tsena, wala 
kav̄utsoka tsena musiɓa, ɓila 
shililo, wala utungu, mana 
trongo za handra ziv̄iri.»



Kav̄utsoka tsena ulaãnifu utsokao yotsi. iShiri ya 
ufalume ya Mungu na ya uMwana Ɓariɓari itsoka 
hari mwa liɗago, na warumishi wahe watsomuãɓudu. 
Watsoona sura yahe,
na lidzina lahe 
litsoka hari mwa 
zinguso zawo. 



Tsiono tsena uwafu, rangu waɓole ata watiti waka 
wahimi mbeli na ishiri ya ufalume. V̄uɓulwa zio, na 
shio yangina iɓulwa, ilio ɗe ishio ya uhayati. uWafu 
wahukumulwa ha uɗunga izo zaka zaangihwa 
moni na zizio ulawana na zitrendro zawo. 
Mutru yotsi kaparihana amba 
aangihwa moni na ishio ya 
uhayati, avutswa 
moni na lidzaha 
la moro.



iRoho na umushe-harusi wasurongoa: «Ko!» Uwo 
akiao narongowe: «Ko!» Mwendza nyora naje; uwo 

atsahao, narenge maji ya uhayati, ɓila uliv̄a.



Mana Mungu av̄endze uulemengu, 
ata av̄a uMwana moja-moja wahe, 
ile pare kula amuaminio asupare 

uangamifu wa dahari, ɓadi 
akane uhayati mukamilifu 

wa daima. 



MAROMU 3:23
Mana piya waãswi, ɓasi walatsishiwa na                       

utukufu wa Mungu. 

MAROMU 6:23
Mana muliv̄o wa dhambi ɗe ufa, ɓadi ineema yadjaãliwa 

na Mungu ɗe uhayati mukamilifu wa daima hari mwa 
uv̄umoja na Kristi-Insa, Raɓi watru.

MAHEƁRANIYA 9:27
Na mauri ɗe inamuna yahetsiwa ha mwanadamu 

amba afe mara moja, iv̄o hukuma ije.

MAEFESO 2:8,9
Mana ha rehema ɗe mwahuyiwa, ha ndzia ya uaminifu. 

Na iyo kaisuja ulawa hanyuju, ɓadi iyo ɗe ineema 
ya Mungu. Na iyo kaisi ata hata ha zitrendro, 

ile v̄usuke ata mutru ajua udziɓua. 



MAROMU 10:9,10
Mana neka ukuɓali ha ihanyo yaho amba: «Insa ɗe Raɓi», 
tsena neka uamini rohoni haho amba Mungu amuregeza 
hayi ulawa ha uwafu, v̄av̄o utsohuyiha. Mana uamini ha 

iroho, ɗe ijao na muhakisho, na ukuɓali ha ihanyo,           
ɗe ijao na uhuyifu. 

YUHANI 3:16,17
«Mana Mungu av̄endze uulemengu, ata av̄a uMwana 

moja-moja wahe, ile pare kula amuaminio asupare 
uangamifu wa dahari, ɓadi akane uhayati mukamilifu 

wa daima. Mana Mungu kav̄eleha uMwana wahe 
ulemenguni amba auhukumu uãdhiɓilwe, ɓadi 

ulemengu uhuyiwe ha ndzia yahe. 



1 YUHANI 5:11-13 
Na ushahidi uwo ɗe amba Mungu ariv̄a uhayati wa 

daima, na uhayati uwo uka hari mwa uMwana wahe. 
Monyewe ukana uMwana, ana uhayati; uwo kasina 

uMwana wa Mungu, kasina uhayati. Tsimuangishiani 
zini pare mujuwe amba muna uhayati wa 

daima, wanyu muaminio ha lidzina 
la uMwana wa Mungu. 

